


პროექტი
საქართველოს მთავრობის
დადგენილება N
2017    წლის                                                                    ქ.თბილისი
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ” საქართველოს მთავრობის 2017 წლის 4 აპრილის  N182 დადგენილებაში ცვლილების შეტანის შესახებ

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ”  საქართველოს მთავრობის 2017 წლის 4 აპრილის N182 დადგენილებაში (www.matsne.gov.ge, 05/04/2017, 430060000.10.003.019891) შეტანილ იქნეს ცვლილება  და დადგენილებით დამტკიცებული ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის’’ მე-5 მუხლი ჩამოყალიბდეს შემდეგი რედაქციით:
,,მუხლი 5. პროგრამის ბიუჯეტი, დაფინანსების წყარო და დაფინანსების მექანიზმები
პროგრამის ბიუჯეტი განსაზღვრება  1 814 000  (მილიონ  რვაას თოთხმეტი ათასი)  ლარით. პროგრამის (მათ შორის, პროგრამის ადმინისტრირების ხარჯების) დაფინანსების წყაროა წლიური საბიუჯეტო კანონით ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლება" პროგრამისათვის  (პროგრამული კოდი 35 05 04) გათვალისწინებული ასიგნება.”.
	
მუხლი 2. დადგენილება ამოქმედდეს გამოქვეყნებისთანავე. 

პრემიერ-მინისტრი                                                                გიორგი კვირიკაშვილი 


განმარტებითი ბარათი
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ” საქართველოს მთავრობის 2017 წლის 4 აპრილის  N182 დადგენილებაში ცვლილების შეტანის შესახებ’’
საქართველოს მთავრობის დადგენილების პროექტზე:
1. ინფორმაცია სამართლებრივი აქტის პროექტის შესახებ 

დადგენილების პროექტის მომზადება განპირობებულია იმ გარემოებით, რომ პროგრამაში ჩართულმა სამუშაოს მაძიებელმა  სხვადასხვა მიზეზის გამო  ვეღარ  გააგრძელა  მომზადება-გადამზადების პროგრამის სწავლების კურსი, ისინი ამოირიცხნენ სასწავლო კურსიდან, რამაც ხელი შეუშალა  პროგრამაზე გამოყოფილი სახელმწიფო  ბიუჯეტით გათვალისწინებული თანხის სრულ ათვისებაში.  შესაბამისად, პროგრამის ბიუჯეტი განისაზღვრება 1 814 000  (მილიონ  რვაას თოთხმეტი ათასი  ლარით.

1. პროექტის მიღებით გამოწვეული საფინანსო ეკონომიკური შედეგების გაანგარიშება
საქართველოს მთავრობის დადგენილებით დამტკიცებული სახელმწიფო პროგრამის მიღება არ უკავშირდება 2017 წლის განმავლობაში სახელმწიფო ბიუჯეტიდან დამატებითი ხარჯების გაწევის აუცილებლობას. რაც შეეხება 2017 წლის ღონისძიებების განხორციელების ფინანსურ ასპექტს,   სახელმწიფო პროგრამის ბიუჯეტი განისაზღვრება 1 814 000  (მილიონ  რვაას თოთხმეტი ათასი)  ლარით. 

1. პროექტის მოსალოდნელი შედეგები
დადგენილებით გათვალისწინებული საბიუჯეტო რესურსის შესაბამისობა დადგენილების მიზნებთან. 

1. პროექტის განხორციელების ვადები
დადგენილება ამოქმედდება გამოქვეყნებისთანავე. 

1. პროექტის ავტორი და წარმდგენი
დადგენილების პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.



